
Gagauziya Halk Topluşu 2019-
cu yılın Canavar ayın (oktäbri) 15-
dä aldıı karara görä, Canavar ayın 
(oktäbri) 19-da Gagauziyada 1946-
1947 yıllarda “Aaçlık kurbannarını 
Anmak Günü” bakılêr.

Zulum 1946-1947 yıllarında So-
vet rejımının  tarafından gagauzlara 
karşı zorlan yapılan aaçlık genoțidın 
kabaatsız kurbannarını analım. 
Topracıkları ilin olsun!

Prezident seçimnerin II-ci turunda
M. SANDU hem A. STOYANOGLU 
başa-baş geleceklär. Bir bakalım!

Merkez Seçim Komisyasının (MSK) Kararına görä Kasım ayın 3-dä Moldova Prezidentın seçimnerinin II-ci turu 
olacek. Bu turda iki kandidat, Maya SANDU (“Çalışmak hem Birlik” (PAS) politika partiyasından) hem Aleksandr 
STOYANOGLU (Moldovanın Soțialistlär politika partiyasından), başa-baş geleceklär. I-ci turun sonuçlarına görä 
Maya SANDU – 42,45% (656 355 oy) aldı, Aleksandr STOYANOGLU sa – 25,98% (401 724 oy) aldı.

Aaçlık kurbannarı: 
başkancıklardan genä 
hiç “çıt” ta çıkmadı

Canavar ayın 16-18 günnerindä 
geçti TİKA tarafından Moldovada 
hem Gagauziyada yapılan hem ba-
şarılan çeşitli uurladra proektların 
ofițial açılışları.

Açılışlar oldular Kişinevda, Belțta, 
Drokiyada hem Çadır rayonunun Ay-
dar küüyündä.

2020-ci yılında alınan kara-
ra görä, Evropa Birliinä girän 
devletlerdä yaz hem kış vakıdına 
geçmektän vazgeçileceydi. Ama... 

Canavar ayın 26-27 gecesinin saat 
4:00-tä, saatları bir saat geeri geçirip, 
Moldova kış vakıdına geçti.

4, 5, 6 sayfalar

Genä kış vakıdına

TİKAdan Moldovada
hem Gagauziyada 
başarılma proektların 
ofițial aşılışları yapıldı

Türkiye kuruluşunun 101-ci yıldönümü reçepțiyası

Reçepțiya sırası başladı Türkiye 
Respublikasının hem Moldova Res-
publikasının Gimnalarınnan. Nedän 
sora Büükelçi Uygar Mustafa SER-

TEL, reçepțiyeyä gelän hepsi musaa-
firleri Türkiye Respublikasının kuru-
luşunun 101-ci yıldönümünnän kutladı 
hem onnarın önündä nasaat etti. Bun-

dan sora Canabisi okudu Türkiye Res-
publikası Prezidentı Recep Tayyip 
ERDOĞANın Türkiye Respublikası 
kuruluşun 101-ci yıldönümünnän ilgili 
yortulu mesajını.

Moldova tarafından kutlama 
sözünnän reçepțiyaya katılannara da-
nıştı Moldovanın dışişleri hem Evro-
paya integrațiya ministerliin ministru-
su Mihay PAPUŞOY.

Reçepțiyanın ofițial payı ilerledi 
kultura programasınnan, angısında 
Moldovanın anılmış artistı Konstantin 
MOSKOVİÇ, “Kişinêu” orkestrasın-
nan, çaldı türk milli havalarını.

Adetä görä, reçepțiyaya katılanna-
ra deyni, Türk Hava Yolları tarafından 
İstanbula iki uçak bileti lotoreyası ya-
pıldı.

Reçepțiyanın ofițial payı bittiynän, 
hepsi gözäl türk imeklerinnän hem tat-
lılıklarınnan ikram edildilär.

Türkiye Respublikası kuruluşun 101-ci yıldönümünnän ilgili olarak, Canavar ayın (oktäbri) 29-da Türkiye Kişi-
nev Büükelçisi Uygar Mustafa SERTEL hem onun eşi Özlem SERTEL Türkiye Milli Günü reçepțiyası verdilär hem 
orayı  buyur ettilär Moldovanın politikacılarını, Kişinevda bulunan yabancı devletlerin büükelçilerini hem diploma-
tiya misiyaların başlarını, kultura hem cümne insannarını.



Canavar ayın (oktäbri) 20-dä olan 
Moldova Prezidentın seçimnerini 
hem respublika konstituțiyalı refe-
rendumunu Moldova Merkez Seçim 
Komisyası (MSK) olmuş olduunu 
tanıdı, çünkü onnarda seçimcilerin 
51.68% (1 546 080 seçimci) pay aldı.

Merkez Seçim Komisyasının 
(MSK) açıklamasına görä Moldova 
Prezidentın seçimnerinin II-ci turu ola-
cek, çünkü birinci turda hiç bir kandi-
dat 50+1 oy alamadı.

Moldova Prezidentın seçimneri-
nin I-ci turun sonuçlarına görä II-ci 
tura çıktılar:

Maya SANDU (“Çalışmak hem 
Birlik” (PAS) politika partiyasından) – 
42,45% (656 355 oy); 

Aleksandr STOYANOGLU (Mol-
dovanın Soțialistlär politika partiya-
sından) – 25,98% (401 724 oy).

Kalan kandidatlar bukadar aldı-
lar: 

Renato USATIY – 13,79% (213 
169 oy); 

İrina VLAH – 5,38% (83 233 oy);
Viktoriya FURTUNA – 4,45% (68 

777 oy);
Vasiliy TARLEV – 3,19% (49 316 

oy);
İon KİKU – 2,06% (31 793 oy);
Oktavian ȚIKU – 0,93% (14 326 

oy);
Andrey NASTASE – 0,64% (9946 

oy);
Nataliya MORAR – 0,61% (9444 

oy);
Tudor ULYANOVSKİY – 0,52% 

(7997 oy).
Önemni o, ani son 4 kandidat kendi 

kandidatlık listelerindä gösterilän imza 
sayısını da toplayamadılar. 

Respublika konstituțiyalı refe-
rendumununda pay aldı 1 488 874 
seçimci hem onun sonuçları bölä:

“Da” deyennär – 50,38% (750 075 
oy);

“Yok” deyennär – 49,62% (738 
799 oy).

Bu iki sonucun arasında sade 11 
276 oy hem 57 206 referendum büle-
tenini almayan kişi var.

Kasım ayın (noyabri) 3-dä olacek Moldova Prezidentı seçimnerin II-ci turuna karşı

Taa Prezidentın seçimneri 
hem respublika konstituțiyalı 
referendumu bitär-bitmäz, 
açan belli oldu, ani Preziden-
tın seçimnerinin II-ci turuna 
çıktılar Maya SANDU hem 
gagauz olan Aleksandr STO-
YANOGLU, Maya SAN-
DUnun komandasında olan 
Olimpiadada gümüş meda-
lisi kazanan serbest güreş-
çiyka hem Moldova granița 
kuvetlerindä işleyän Anas-
tasiya NİKİTA hemen İnstagramında 
yazdı “Teklif ederim, ani hepsindän, 
kim bulunêr Evropa Birliindä hem 
“Yok” oyunu verdilär, romın pas-
portlarını ellerindän almaa. Hem 
Evropadakı moldovannar, ani “Yok” 
oyunu kullandılar kaldırılsınnar 
Moldova Respublikasına, durun, taa 
islää Sibirä”.

Bu lafları ortalıı ayaa kaldırdı. Sı-
radan insannar hem politikacılar buna 
karşı kalktılar hem Maya SANDUdan 
bu konuda açıklama istedilär. Ama 
açıklama olmadı.

İnsan hakları için güreşän Leo-
nid OGARÖV bu Anastasiya NİKİ-
TAnın bu yazısına bölä cuvap etti: 
“Stalin baskılarında ölän insanna-

rı anmak için, siz vagonnarı kasa-
banın merkezinä koyêrsınız, sora 
da kimi sä Sibirä kaldırmaklan mı 
korkudêrsınız? Siz kendinizä “evro-
palı” mı deersiniz?”

Bu açıklamalardan sora Anastasiya 
NİKİTA, Moldova Prezidentı Maya 
SANDU onun için sölediinä görä, hep 
taa “Hepsimiz için sän bir örneksin, 
hem özelliklän Moldovanın gençleri 
hem uşakları için” kalêr mı? Sanmêêrız.

Ama bu Anastasiya NİKİTAnın laf-
ları sade çiçecikmiş. Aradına taa büük 
tikennär geldi.

Moldova Prezidentın seçimnerinin 
II-ci turuna çıkan Aleksandr STO-
YANOGLU gagauz olduu için, Maya 
SANDUyu kandidat çıkaran “Çalış-

mak hem Birlik” (PAS) poli-
tika partiyasının azaları hem 
taraftarları Marian ANDO-
Nİ hem Radu DUTKOVİÇ 
açıktan başladar gagauzlara 
karşı națizma kertiindä bu-
lunan ksenofibiyayı. Onnar, 
internetä cannı yayına çıkıp, 
gagauzlar için yalannar hem 
gagauzların üstünä türlü mın-
darlıklar atmaa başladılar.

Bu eriflerin națizma 
kertiindä bulunan kse-

nofobiyalan mındarlıklarını esaba 
alarak, polițiyaya danıştılar politi-
kacılar hem Moldovanın Baş proku-
roruna açıktan yazıylan danıştı Mol-
dova Prezidentliinä kandidat olan İon 
KİKU. Bundan kaarä prokuraturaya 
haber etti Moldovanın “Fermerların 
kuvedi” Asoțiațiyası da.

Moldova Prezidentı Maya SAN-
DU da kendi Facebook sayfasında 
milletlää görä saldırı ayırımcılıını daa-
valadı hem teklif etti “Hadiyin insan-
narı bölmeyelim milletlää görä hem 
ölä nicä oy verdilär”.

Not. Polițiya açıkladı, ani națizma 
kertiindä bulunan ksenofoblara 4 000 
ley ceza koyulabilinir, ama ... sade su-
dun kararınnan.

Moldovada Prezidentın
seçimnerin I-ci turu hem
respublika konstituțiyalı
referendumu geçti

Maya SANDU I-ci turda debatalara gelmedi,
A. STOYANOGLU da bu üzerä studiyadan gitti

Annaşmaya görä bu olaceydı 
Maya SANDUnun Aleksandr STO-
YANOGLUlan hem Renato USATIY-
lan debataları. Ama “Çalışmak hem 
Birlik” (PAS) politika partiyasından 
prezidentlää kandidat Maya SANDU 
studiyaya gelmedi.

Debataları götürän spiker dedi: 
“Bu avşam bizim studiyamıza geldilär 
Moldovanın Soțialistlär politika par-
tiyasından prezidentlää kandidat 
Aleksandr STOYANOGLU hem “Bi-
zim Partiya” politika partiyasından 
prezidentlää kandidat Renato USATIY. 
“Çalışmak hem Birlik” (PAS) politika 
partiyasından prezidentlää kandidat 
Maya SANDU kullanmadı bizim tek-
lifimizi da studiyaya gelmedi”.

Aleksandr STOYANOGLU açık-
ladı, ani “kuvedin hem opozițiya ara-
sında debatalar demokratiyanın önem-
li elementıdır, ama Maya SANDUnun 
burada yok olmasınnan soruşlara hem 
kabaat bulmalara yok kim cuvap et-
sin”. Ekleyip, ani onda “Renato USA-

TIYa soruş yok”, bu üzerä Aleksandr 
STOYANOGLU çıktı studiyadan.

Renato USATIY da dedi, ani onda 
da “Aleksandr STOYANOGLUya so-
ruş yok”, ama studiyadan çıkmadı, da 
götürücünün soruşlarına cuvap etti.

Var nicä demää, ani seçimnerä kar-
şı debatalar uurunda bu ilk skandaldı. 
Esaba alarak, ani “Teleradio-Moldo-
va” cümne kompaniyası bildirdiydi, ki 

neetindä var prezidentlää 11 kandidatlan 
hem referendumda pay alacek 15 par-
tiyanın temsilcilerinnän 9 raund debata 
yapmaa, bu diildi tek hem son skandal.

“Teleradio-Moldova” cümne kom-
paniyası açıkladı, ani debatalar romın 
dilindä geçeceklär, ama onnarın son 
minudunda katılannar var nicä azın-
nıklara hem sayıdan az milletlerä on-
narın dilindä danışsınnar.

Canavar ayın 8-dä “Teleradio-Moldova” cümne kompaniyasında lääzımdı olsun Canavar ayın (oktäbri) 20-dä 
Moldova olan Prezidentın seçimnerinnän ilgili prezidentlää kandidatların debataları. Studiyaya çaarıldı 3 kandi-
dat: “Çalışmak hem Birlik” (PAS) politika partiyasından kandidat Maya SANDU, Moldovanın Soțialistlär politika 
partiyasından (“Partidul Socialiştilor din Republica Moldova”) kandidat Aleksandr STOYANOGLU hem “Bizim 
Partiya” (“Partidul Nostru”) politika partiyasından kandidat Renato USATIY.

Saklı sıtma üzä çıktı: națizma 
kertiindä bulunan ksenofobiya

Canavar ayın 20-dä olan Moldova Prezidentın seçimnerin hem respublika konstituțiyalı referendumun ar-
dına Moldovada saklı sıtma üzä çıktı: gagauzlara karşı națizma kertiindä bulunan ksenofibiya dalgası kalktı. 

“Gagauziyada aaçlık kurbannarı-
nı bakılêr” demäk biraz yannış, zerä 
taa doorusu bu günü baktılar sıradan 
insannar, üürencilär hem üüredicilär, 
cana yakın olan insannar. 

Avdarmada bu insannar toplandı-
lar küüyün mezardakı Çasovnänın ya-
nında, angısı kuruldu bu küüdä 1946-
1947 yıllarında aaçlıktan ölän 583 
kişiyi hem 1941-1945 yıllarında tiftan 
ölän 575 kişiyi anmak için.

Çeşmä küüyündä Aaçlık kurban-
narını Anmak Memorialına geldilär 
Çeşmä küüyün uşak yaratmak Evin 
üürencileri hem üüredicileri, da say-
gıylan andılar o zavalıları.

Kongazda, Todur Zanet adına teo-

Moldova Merkez Seçim Komisi-
yasının (MSK) kararına görä, Ca-
navar ayın (oktäbri) 20-dä Moldova 
olan Prezidentın seçimneri hem res-
publika konstituțiyalı referendumu 
için Rusiyada 5 seçim bölümü açıla-
ceydı, ama sonda sade iki kaldı. İkisi 
da Moskvada.

Merkez Seçim Komisiyasının 
(MSK) vițe-prezidentı Pavel POS-
TİKA açıkladı, ani bu karar Cana-
var ayın (oktäbri) 7-dä alındı, çünkü 
Moldovanın dışişleri hem Evropaya 
integrațiya ministrlii bildirmiş, ani 
bukadar seçim bölümü Rusiyada aç-
maa kolaylıı yok.

Bu üzerä Rusiyanın Surgut, Sankt-
Peterburg hem Yaroslavl bölgerindä 
açılmayan seçim bölümnerindä, bir 
salımda, 26 000 oy ortadan kaldırıldı 
hem, MSK kararına görä, bületennär 
yok edildi.

Birazdana Moldovanın dışişleri 
hem Evropaya integrațiya ministrliin 
ministrusu Mihay PAPUŞOY açıkla-
dı, ani “ministerlik karar aldı Rusiya-
da sade 2 seçim bölümü açmaa, çün-
kü sade burada var nicä seçimcilerin 
güvenniini hem konsulluk koruması-
nı yapmaa, hem bu karar alınmış SİS 
(eski KGB) kantarlamasından sora, an-
gısı ortaya sürdü Rusiyada zor hem her 
işi kaplar durumun incelemesini.

Bir salımda 
seçimnerdä minus 
26 000 oy – hepsi 
da Rusiyada

retik lițeyindän “Muzeycilär” krujoon-
dan üürencilär, kendilerinin önderciy-
kasınnan A.V. GAYDARCIyan hem 
gagauz dilindä hem literaturasında üü-
rediciykasınnan M.İ. DUŞKOVAylan 
lițeyin foyesında Aaçlıklan ilgili stend 
kurdular hem, mezarlaa gidip, aaçlık 
kurbannarını andılar.

Bu sıradan insannar için.
Şindi ne düşer başkannar hem baş-

kankacıklar için.
5 yılın içindä, Gagauziyada kuvettä 

bulunannar hem gagauzların ekmek-
lerini iyennär, hep ölä, nicä ozaman 
1946-1947 yıllarda idilär, diil ani 
ansınnar, ama onnarın aazlarından 
Aaçlık kurbannarı için bir “çıt” ta 

çıkmadı – başlayıp başkankadan da 
başarıp en ufak başkancıklarlan. HİÇ 
BİRİNDÄN!!!

5 yılın adı var! 5 yılın içindä hiç 
bir BAŞKAN, Halk Topluşu BAŞI 
çıkmadı da desin bir acızgannık lafı o 
kurbannar için, angıları 1946-1947 yıl-
larında bir kabaatsız er içinä sokuldu. 
HİÇ BİRİCİİ!!!

Sora da hererdä, bilmäm ne surat-
lan, nestelerini yayêrlar, ani bizi genä 
ezärmişlär, Gagauziyayı yok etmää 
istärmişlär hem onnarı Sibirlerä yolla-
maa istärmişlär. Ölä olêr, açan kendi-
niz kendinizi unudêrsınız.

Akademik hem poet Todur ZANET, 
Gagauz Millli Gimnanın avtoru

Aaçlık kurbannarı: başkancıklardan 
genä hiç “çıt” ta çıkmadı

Artık 5 yıl geçti, nicä 2019-cu yılın Canavar ayın (oktäbri) 15-dä Gagauziya Halk Topluşu aldı karar zulum 1946-
1947 yıllarında Sovet rejımının  tarafından gagauzlara karşı zorlan yapılan aaçlık genoțidın kabaatsız kurbannarını 
her yılın Canavar ayın (oktäbri) 19-da anmaa. Artık 5 yıl Gagauziyada KUVETTÄ BULUNANNARDAN hem 
GAGAUZLARIN EKMEKLERINI IYENNERDÄN bu konuda hiç bir “çıt” ta çıkmêêr.

Komratta Moldova Parlamentın 
Başı İgor GROSU, Moldova saalıı ko-
ruma ministeliin ministrusu Alla NE-
MİRENKOylan barabar, ilkin uuradı 
“İsaak Gurfinkel” Komrat regional 
bolnițasına, neredä taa çoktan verilän 
kompyuterlı tomagrafiyanın ofițial 
açılışın sırasına katıldı. Ozamannar 
bu türlü tomograflar verildilär diil salt 
Komrat bolnițasına, ama taa 12-nä: Ki-

şinevun “Georgiy Paladi” bolnițasına, 
Kardiologiya İnstitutuna, Onkologiya 
İnstitutuna, Kardiologiya İnstitutu-
na, Hızlı medițina yardımı İnstitutu-
na, “Valentin İgnatenko” munițipiya 
uşak klinikalı bolnițasına, Belț klini-
kalı bolnițasına hem  Edineț, Floreş-
ti, Hinçești, Kaușan, Soroka regional 
bolnițalarına.

Bundan sora İgor GROSU uuradı 

İgor GROSU Komratta hem Çadırda bulundu
Canavar ayın 3-dä, Moldova Parlamentın Başı İgor GROSU Gagauziyada bulundu da saalık, ekonomika, cümne 

hem üüredicilik kuruluşlarını dolaştı.

Komrat “Mihai Eminesku” Teoretik 
Lițeyi Cümne Kuruluşuna, “Stepan 
Kuroglu” adına gimnaziyasına hem 
Komrat Devlet Universitetına, neredä 
annattı Moldova tarafından Gagauzi-
yada aslıya çıkarılan proektlar için.

Komrattan sora Moldova Parlamen-
tın Başı İgor GROSU yollandı Çadıra, 
neredä buluştu kasabanın primarınnan 
hem uuradı bir ekonomika kuruluşuna.

“Çadırda 10 kw elektrika 
podstanțiyanın örtüsünü alması 
sebepinä, podstanțiya yandı da in-
sannar şafksız kaldı hem kasabaya su 
verän nasosların stanțiyası durgundu. 
Üzlärçä fidannar kırıldı hem cingildi. 
Evlerin örtüleri alındı. Yollar söküldü. 
Hepsi bu zararları ortadan kaldırmaa 
deyni kasabanın hepsi serviçleri tezi-
cik ayaa kaldırıldı” açıkladı Facebo-

okta primar Anatoliy TOPAL. Çadır 
kasabanın primarın açıklamasına görä 
bu kıyamettän zarar birkaç üz bin leyi 
aşacek. 

Bildirildi, ani Çadır kasabasının 
rezerva Fondundan kıyamet sonuçla-
rını düzeltmää deyni para verilecek. 
Bundan kaarä yardım için Gagauzi-
yanın hem Moldova Respublikasının 
kuvetlerinä dä danışılacek.

Çadırda genä kıyamet: yaamur, tolu hem lüzgär
Çadır kasabanın primarı Anatoliy TOPAL bildirdi, ani Canavar ayın 

6-da Çadır üstündän geçän fırtına kasabaya büük zararlar getirdi: evleri 
sellär buudu, lüzgär örtüleri aldı hem fidannarı kırdı, sular yolları söktü, 
elektrika tellerini kopardı.

Canavar ayın 27-dä, Moldova 
Prezidentın seçimnerinin II-ci turu-
na çıkan kandidatlar Maya SANDU 
hem Aleksandr STOYANOGLU de-
batalarda üz-üzä çıktılar

Moldova Prezidentliinä kandidatla-
rın debataları Moldovanın “Respublika 
Sarayı”nda oldu hem Moldovanın “Te-
leradio-Moldova” cümne kompaniyası 
tarafından cannı yanında verildi.

Avşamneyin Moldovanın may hep-
si televideniya kanalları onnarı tekrar-
tekrar hem parça-parça efirä çıkardılar. 

Kalmadılar bir tarafta Romıniyanın 
kimi televideniya kanalları da, bunna-
rın içindä romınca Evronews kanalı da 
var, angıları bu debatalardan durma-
mayca uzun-uzun parçaları gösterdilär.

II-ci tur için
debatalarda
üz-üzä çıktılar

Açılış sırasında pay aldılar Ekspe-
remental protezlik, ortopediya hem 
reabilitațiya Respublikalı merkezin 
direktoru Veronika LEBEDİNSKİ, 
Türkiye Kişinev Büükelçisi Uygar 
Mustafa SERTEL, TİKA Balkannar 
hem Dou Evropa Dayresi Başkanı 
(BADA) Muhammed ÜNAL, Mol-
dova Respublikası Parlamentın saalık 
hem soțial güvennii Komisiyanın Başı 
Adrian BELIY, Moldova Respublikası 
Parlamentın deputatı Boris MARKOÇ, 
Moldova Respublikası premyer-mi-
nistrunun veterannarın işlerindä danış-
manı Konstantin KOVRİG, TİKA Ki-

TİKAylan Belț kasabasının prima-
riyasının işbirliindä Belț Boris Petu-
hov adına sport şkolasının enilenmä 
proektı başa çıkarıldı. TİKA tarafın-
dan şkolanın örtüsünün remodu ya-
pıldı, sport zalın enilinmesi oldu hem 
havalandırma sisteması kuruldu. Belț 
kasabasının primariyası tarafından 
şkolanın sport zalına, büünkü günerä 
uyan, modern sport tertipleri alındı.

Boris Petuhov adına sport şkolasın-
da enilinmä proektın ofițial açılışında 
pay aldılar TİKA Balkannar hem Dou 
Evropa Dayresi Başkanı (BADA) Mu-
hammed ÜNAL, Belț kasabasının pri-
mar yardımcısı Genadiy ŞMULSKİY, 

şinev ofisin koordinatoru Tarık METE.
Açılışta CREPOR Merkezin direk-

toru Veronika LEBEDİNSKİ şükür etti 
Türkiye Respublikasına hem TİKAya 
yardımnarı için hem yarım yıl içindä bölä 
gözäl bir proektın başarması için, angısı 
açêr kolayını taa islää izmet vermää ku-
surlulara hem cenk veterannarına.

Türkiye Kişinev Büükelçisi Uygar 
Mustafa SERTEL, açılışta bulunan 
CREPOR Merkezin medițina persona-
lına başarılar dileräk, açıkladı, ani bir 
yıl geeri tanıştı CREPOR Merkezinnän 
da şindi var nicä sölemää, ani Merke-
zin durumu taa islää oldu. Canabisi 

urguladı, ani Tür-
kiye Respublikası 
çalışêr Moldova 
Respublikasına her 
bir uurda yardımcı 
olmaa hem TİKA 
tarafından ömürä 
geçirilän proekt-
larlan önemni so-
nuçlara varılêr. 

TİKA Balkan-
nar hem Dou Evropa Dayresi Başkanı 
(BADA) Muhammed ÜNAL söledi, 
ani, TİKA Kişinev programaları ko-
ordinatorluu ofisin 1994-cü yılda açıl-

dıından beeri, yakın 500 proekt aslıya 
çıkarıldı, angılarının arasında 50-si 
saalık uurunda. Canabisi açıkladı, ani 
seviner, ki TİKA tarafından enilenän 
hem mebellän hem da medițina oboru-
dovaniyasınnan donatılan CREPORun 
40 yataklı 1-ci bölümü verecek kolayı-
nı raatsızlar taa tez saalıklı yaşamaları-
na dönsünnär.

Eridir urgulamaa, ani Moldovanın 
tek olan Eksperemental protezlik, or-
topediya hem reabilitațiya Respublika-
lı merkezi kuruldu 1945-cü yılda, II-ci 
dünnää cengin sakatlarına protez fab-
rikası olarak. Büünkü gündä CREPOR 
Merkezindä 55 bin cenklär vetrannarı-
na, onnarın arasında 11 800 Afganis-
tanda hem Pridnestrovyeda cenklerin 
veterannarına da izmet veriler.

TİKAdan Moldovada hem Gagauziyada bir sıra
TİKA saalık uurunda eni proektı başa çıkardı

Canavar ayın 16-da geçti Türk İşbirlii hem Koordinaţiya Agenstvosu Başkannıı (TİKA) ta-
rafından yapılan Moldovanın tek olan Eksperemental protezlik, ortopediya hem reabilitațiya 
Respublikalı merkezin (Centrului Republican Experimental Protezare, Ortopedie și Reabilitare 
(CREPOR) 1-ci bölümünä enilenmäk proektın başırılmasının ofițial açılışı.

TİKA Kişinev ofisin koordinatoru Ta-
rık METE hem bu şkolanın direktoru 
Viorel MİDRİGAN.

Boris Petuhov adına sport şkolası 
Moldovanın en üüsek uurda sportmen-
narı hazırlayan birisidir. Burada aar 
atletika, boks, dzüdo, sambo hem kik-
boksing uurunda 5 sport dalında üüre-
dicilik yapılêr. 2023-2024 üüredicilik 
yılında 23 trener 45 grupada toplam 
529 üürenciya ustalık verer.

Büünkü günädän bu sport şkola-
dan sambo, dzüdo hem aar atletika 
uurunda 3 dünnää çempionu çıktı, 5 
sportsmen da Olimpiada oyunnarında 
pay aldı.

Moldova Belț kasabasında sportsmennarın hazırlanmasına yardım
Canavar ayın 18-dä Moldovanın poyraz tarafında bulunan Belț kasabasında olan hem TİKA katkılarınnan enilenän Boris Petuhov adına sport şkolasın-

da enilenmä proektın ofițial açılışı yapıldı.



30 Canavar ay 2024

30 Oktäbri 2024

Aydar küüyün gimnaziyanın 
örtüsünä erleştirildi 50 kw kuvedindä 
güneş panellerin ofițial açılışı tanta-
nalı hazırlandı hem ona buyur edilän 
Türkiye Kişinev Büükelçisi Uygar 
Mustafa SERTEL, TİKA Balkannar 
hem Dou Evropa Dayresi Başkanı 
(BADA) Muhammed ÜNAL, Moldo-
va Respublikası Parlamentın deputatı 
Fiodor GAGAUZ, Türkiye Gagauziya 
Komrat Başkonsulu Adnan HAYAL, 
TİKA Kişinev ofisin koordinatoru 
Tarık METE Moldova, Gagauziya 
hem Türkiye bayraklarınnan, duho-
voy orkestrasının “Karşı marş”ınnan 
hem küü büüklerinin tarafından tuz-
ekmeklän karşlandılar. Nedän sora 

başarılma proektların ofițial aşılışları yapıldı

gimnaziyanın üürencileri bir gagauz 
halk oyunu oynadılar hem “Bän gaga-
uzum” türküsünü çaldılar.

Kısa bir konuşma mitingindän sora, 
Büükelçi Uygar Mustafa SERTEL, 
TİKA BADA Başkanı Muhammed 
ÜNAL, deputat Fiodor GAGAUZ, 
koordinator Tarık METE hem Aydar 
küüyün primarı İlya KÖSÄ proektın 
açılış şiridini kestilär. Nedän sora da 
hepsicii gimnaziyaylan hem küüyün 
muzeyinnän tanıştılar.

Aydardakı 50 kw kuvedindä güneş 
panelleri küüyün kultura evinä, prima-
riyasına, uşak başçasına, gimnaziyası-
na hem sokak aydınnatma sistemasına 
şafk verer.

Açılış programasında pay aldılar 
TİKA Balkannar hem Dou Evropa 
Dayresi Başkanı (BADA) Muhammed 
ÜNAL, Moldova parlamentın deputatı 
Marina MOROZOVA, Moldova Res-
publikasının üüredicilik hem araştırma 
ministerliin Baş üüretmäk politikaları 

dayrä başı Marcelina BALECA, Dro-
kiya rayonun administrațiyası başı 
Vasile CEMORTAN, Moldova Res-
publikası Pravitelstvosunun Drokia so-
rumnusu Vitalie JOSANU, TİKA Ki-
şinev ofisin koordinatoru Tarık METE 
hem Mihay Eminesku  adına Drokiya 

TİKAdan 5-ci Tehnoklas kurulması proektını Moldovada başarıldı
Canavar ayın 18-dä, Moldovada Tehnoklas kurulması inovațiya proekt-

ları çerçevesindä yapılan, Drokiya kasabasının “Mihai Eminescu Teorik 
Lițeyi”ndä TİKA tarafından Tehnoklas kurulması proektı başarıldı hem 
onun açılışı yapıldı.

lițeyin direktoru Sergiu PRODAN.
Moldovada Tehnoklas proektla-

rı ortaya çıktı Moldova Parlamentın 
Türkiye-Moldova dostluk grupası de-
putatların Türkiyeyä yaptıı bir vizittan 
sora. O grupanın teklifinä görä, TİKA 
tarafından Moldovanın türlü erlerindä 
Tehnoklas kurulması inovațiya proekt-
ları yapılmaa başladıldı. 

Moldova Respublikasının üüredi-
cilik hem araştırma ministerliin “Mo-

del şkola proektı” sırasınnan dokuşan 
bu proektlar artık 5 şkolada başarıldı. 
Bunnar: Kişinev “Mircea Eliade” Teo-
rik Lițeyi”, Floreşt “Ion Creanga Teo-
rik Lițeyi”, Çadır “Mihail Çakir Teorik 
Lițeyi”, Kongaz “Süleyman Demirel 
Türk-Moldovan Lițeyi” hem Drokia 
“Mihai Eminescu Teorik Lițeyi” ku-
ruluşlarında kurulan fizika, himimya 
hem biologiya alannarında modern la-
boratoriyalar.

Aydarda TİKAnın güneş panelleri proektın ofițial açılışı
TİKA tarafından Gagauziyanın Aydar küüyündä enilenäbilir energiya 

çerçevesindä erleştirilän 50 kw kuvedindä güneş panelleri proektın ofițial 
açılışı yapıldı.

Galina KRİSTİOGLO-SİRKELİ-
nin “Kısmet şafkı” kiyadına erleştirili 
avtorun peet hem proza yaratmaları.

Prezentațiyayı açtı Gagauziya kultu-
ra Upravleniyası başı Marina SEMENO-
VA. Sora da söz verildi kiyadın avtoru-
na Galina KRİSTİOGLO-SİRKELİyä 
Nedän sora, biri-biri ardı mikrofona çı-

Pyesanın rejisöru oldu Kişinev “A. 
P. ÇEHOV” adına devlet rus drama 
teatrusunun rejisöru, Moldova Res-
publikanını kıymeti artistı Dimitriy 
KOEV olduu için, belli ki, bu pyesa 
ruz dilindä sțenayı koyuldu. Sora da 
artistlär, kendi laflarını gagauzça üüre-
nip, onu gagauzça oynadılar.

Moldovanın aarama-kurtarma ko-
mandası saa ol borcunu tamamnayarak, 
Türk İşbirlii hem Koordinaţiya Agens-

tvosu Başkannıın (TİKA) hem Türki-
yenin Üstolan Durumnarı Upravleni-
yasının (AFAD) işbirliindä Kişinevdä 
Canavar ayın 21-26 günneri arası 
“Kasaba içindä aarama-kurtarma ko-
nusunda temel üüretmäk” kursaları ya-
pıldı. Bu kursalarda Moldova Üstolan 
Durumnarı Baş İnspekțiyasının Mol-
dova içişleri ministerliin zaametinnän 
Moldovanın herbir köşesindän aa-
rama-kurtarma komandalarından 30 
ofițer pay aldılar. Onnarın arasında 
vardılar Gagauziyadan aarama-kurtar-
ma komandaların ofițerlerları Vitaliy 

KISA hem Nikolay DİCİAN da. Bu 
insannara kursa verdilär hem kendi 
becerikliklerinnän paylaştılar Türki-
ye AFAD ustaları Ali DİNÇEL, Halil 
İbrahim KOÇAK, Tuncay FURAL, 
Abidin EROGLU, Serdar TÜRKER, 
Cengiz KÜÇÜKYAZICI. 

Kursaların başarılmasınnan ilgili 
kapanış sırası yapıldı 2024-cü yılın Ca-
navar ayın 25-dä Moldovanın Yaloven 
rayonun Rezen küüyündä bulunan Üs-
tolan Durumnarı İnspekțiyasının Res-
publikadakı üüredicilik merkezindä. 
Kapanış sırasında pay aldılar Türkiye 
Kişinev Büükelçisi Uygar Mustafa 
SERTEL, Moldova içişleri ministerliin 
ministrusu Adrian EFROS, TİKA Ki-

Moldovanın aarama-kurtarma komandasına
TİKAdan hem AFADtan üüredicilik hem trenirovka

Bıldır Küçük ayın (fevral) 6-da Türkiyenin Kahramanmaraş bölgesindä merkezi olan er tepremesinin ardına, 
burayı gelip, aarama-kurtarma işlerindä 80 devlettän kurtarıcılar pay aldılar. Onnarın arasında ilk kurtarıcıların 
arasında Moldovanın 50 kişidän oluşan aarama-kurtarma komandası geldi, angısı Küçük ayın (fevral) 7-dä artık 
Türkiyedäydi.

şinev ofisin koordinatoru Tarık METE, 
Türkiye AFAD ekibi hem Moldova Üs-
tolan Durumnarı Baş İnspekțiyasının 
öndercileri.

Ofițial sözlerdän hem kutlamak-
lardan sora, “Kasaba içindä aarama-
kurtarma konusunda temel üürermäk” 
kursalarında pay alan ofițerlara sertifi-
katlar hem ödüllär verildi.

“Kirez başçası”/«Вишнёвый сад» 
pyesasını gagauz dilinä, Gagauziyanın 
“Gagauz dilinin kullanmak sferasının 
genişledilmesi için” Zakonun ömürä 
geçirilmesi çerçevesindä, çevirdi te-
atrunun eski aktöru hem yazıcı İliya 
HACI.

Foto: facebook.com/gagauzteatr.md

kıp, kiyadın avtorunu kutladılar içerdä 
bulunan dostları hem kolegaları.

Sürpriz oldu, açan türkücülär Anna 
BÜÜK hem Andrey STOYANOG-
LO çaldılar birkaç türkü Canabisinin 
peetlerinä.

Prezentațiyada pay alannara baaş-
landı eni çıkan “Kısmet şafkı” kiyadı.

Regional resim Galereyasında
“Kısmet şafkı” kiyadına prezentațiya

Canavar ayın 8-dä Gagauziyanın Regional resim Galereyasında oldu 
prezentațiya Galina KRİSTİOGLO-SİRKELİnin “Kısmet şafkı” kiyadına, 
neredä pay aldılar Canabisinin dostları, Gagauziya kultura Upravleniyanın 
zaametçileri, bibliotekacılar, üüredicilär, kultura insannarı hem jurnalistlär.

Gagauz-Rus Milli teatrusunun
“Kirez başçası” pyesası premyeraları

Canavar ayın 6-da gagauzça hem 13-dä rusça “Dionis TANASOGLU” 
Gagauz-Rus Milli teatrusun gösterdi anılmış rus dranaturgun Anton ÇE-
HOV pysanın “Kirez başçası”/«Вишнёвый сад» pyesasının premyerala-
rını.

 Kış
Dışarda kaarcaaz yayêr,
Elektän sansın geçer,
Yavaş-yavaş düşer,
Herersi biyaz olêr.

Fidannar donaklı durêr,
Gelinnerä onnar benzeer,
Ayaz kuvedini gösterer,
Pençerdä resim brakêr.

Kaar kırları kaplamış,
Biyaz yorgannan örtmüş,
Doz-dolay biz bakêrız,
Sansın masalda bulunêrız.

Uzakta ses işidiler,
Uşaklar kızaklan kayêr,
Uçak gibi uçêrlar,
Kışı çoktan bekleerlär.

Ayläm
Ayläm içeri toplandı,
Herkez iştän tutundu.
Anam pala dokuyêr,
Bobam iplik hazırlêêr,
Mali yapaa işleer,
Dädu yumak sarêr,
Kaku diker kırnak,
Kardaşım oynêêr kıvrak,
Bän mancayı pişirerim,
İçersini kırnaklêêrım.
Gagauzça lafederiz,
Adetleri koruyêrız.

Gagauzsun, lafet gagauzça
Gagauzsun, lafet gagauzça,
Hiç utanma kendi dilindän,
Ana dilindän sän atılma,
Koru onu hertaraftan.

Gagauzsun, lafet gagauzça,
Kaybelmesin ana dilimiz,
İlerlesin bizim Gagauziya,
Kaybelmesin bizim halkımız.

Gagauzsun, lafet gagauzça,
Unudulmasın ana topraamız,
Okulda, ayledä, sokakata,
İşidilsin gagauz dilimiz!

Seni severim
Seni severim, bän severim,
Durêrsın sän hep aklımda,
Sarmaşmaa sana isteerim,
İstämeerim hiç salvermää.

Sän uzaktaykan, bän bekleerim,
Darsıyêr canım heptän,
Uzak yola bän geçirerim,
Hiç çıkmêêrsın sän aklımdan.

Seni severim, çok özleerim,
Sevinerim bän gülüşünä,
Dudaklarını öpmää isteerim,
Şükür, ani varsın sän bendä.

İsteerim yaşamaa
İsteerim yaşamaa, ani sevmää,
Her gün sevdamı sevindirmää,
Kızçaazımı beladan korumaa,
Aylemä dayak olmaa.

Bän pek isteerim yaşamaa,
Anamı hem bobamı saymaa,
Onnar yaşamak bana baaşladılar,
Beni zorluklardan korudular.

İsteerim yaşamaa hem işlemää,
Uşakları sevmää hem üüretmää,
Nasaat her gün vermää,
Dooru hem uz yola koymaa.

İsteerim yaşamaa, faydalı olmaa,
İnsana sevinmelik getirmää,
Yazmaa kendi peetlerimi,
Okumaa kendi annatmalarımı.

Bän pek isteerim yaşamaa,
Bän danışêrım Allaha,
Prost et beni! – bän yalvarêrım,

Bakıp gökä, dua ederim. 

Dostluk
Küçüktän dostluk ederiz,
Dost kendimizä ayırêrız,
Lafımız uysun isteeriz,
Vakıdı şen geçireriz.

Hepsi gözäl lafeder,
Aazından bal akêr,
Açan yardıma çarêrsın,
Bitkidä yalnız kalêrsın.

Çok dost var bizdä,
Haliz dost zor bulmaa,
Kim duracek yanında,
Yardım edecek zorlukta.

Elini herkerä uzaldacek,
Para lääzım sa verecek,
Kötü laf sölämeyecek,
Arkasını sana dönmeyecek.

Sän aalarkan, aalayacek,
Sän gülärkän, gülecek,
Bil, kısmet senin tarafında,
Ölä dost varsaydı sendä.

ŞKOLA TERTİPLERİ
BİLMECELERİ

***
Elimizä alıp, yazêrız,
Bukvacıkları kıvradêrız,
Bukvalar dizildilär,
Lafı düzdülär. (Yazal)

***
Yannışlık yaptın alatlan,
Kahıra hiç düşmä sän,
Var bendä yardımcı,
Yannışlıkları silecek hızlı. (Silgiç)

***
Sayfacıkları aktarêrız,
Okuyêrız, üüreneriz,

Bilgileri kablederiz,
Çok akıllı olêrız. ( Kiyat)

***
Üürenici urokta kullanêr,
Klastakı işi yazêr.
Üüredici toplêêr,
Yannışlıkları doorudêr,
Notaları koyêr. (Tefter)

***
Albomu elimä aldım,
Resimnemää çekettim,
Türlü renkleri kullandım,
Kendimä mayıl oldum. (Renkli ka-

randaşlar, boyalar)

***
Kiyadı kopardım,
Yapıştırmaa savaştım,
Parmaam da yapıştı,
Gücülä ayırıldı. (Yapışkan, tutkal)

***
Orada biz resimneeriz,
Türlü boyaları kullanêrız,
Resimciklär käämil olêrlar,
Bizä dooru gülümseerlär. (Albom)

***
Elimdä onu yımışattım,
Masada tukurladım,
Tavşancık ondan yaptım.
Tavşancık bana baktı,
Gözünü bana kıptı. (Plastilin)

***
Var kulaklarım, ama işitmeerim,
Var aazım, ama lafetmeerim.
Bän fayda çok getirerim,
Hem kırkêrım, hem keserim. (Ma-

kaz)

Dimu
(annatma)

Kasım ayın bitkisiydi. Hava diişil-
di, başladı suuk olmaa. Sabaalen kraa 
düşmüştü, suuk lüzgär haşlardı suratı-
nı, belliydi, ani yaklaşêr kış. 

Dimu yaklaşardı şkolaya, dördün-
cü klasa gidärdi. Genä geç kalardı 
ilk uraa. Bitki vakıt o gelärdi şkolaya 
yorgun, neçin deyni kalkardı erken da 
yardım edärdi anasına-bobasına kuşla-
rı, hayvannarı doyurmaa. Onnar ayledä 
altı uşakmışlar. Dimu ilk uşakmış, en 
büükmüş, onuştan işleri sıra gelärmiş 
ona yapmaa. 

Dimu urmuş kapuya da girmiş klasa: 
– Sabaa hayır olsun, Elena İvanovna!
– Sabaa hayır olsun, Dimu! Sän 

neçin geç kalêrsın ilk uroklara? 
Annayamêêrım ne olêr seninnän? – üf-
keli sordu üürediciyka.

Oksana TOPAL duudu  1984-cü yılın Küçük ayın 3-dä, Aydar küüyündä. 2001-ci yılda bitirdi Aydar küüyün orta 
şkolasını. 2001-2006-cı yıllarda üürendi Komrat Devlet Universitetindä, Milli Kultura Fakultetında. Gagauz dili 
hem literaturası hem da romın dili hem literaturası üürediciykası. 2006-cı yıldan beeri işleer Aydar küüyün gimna-
ziyasında romın dili hem literaturası üürediciykası. Bundan kaarä, bu yılın başından beeri, küüyün bibliotekasında 
bibliotekacıyka da işleer.

2020-ci yıldan beeri yazêr gagauz dilindä peet hem bilmecä. Taa sora başladı kendisini prozada da denemää: 
yazdı bir masal “Bulutçuk hem laalä” hem kısa annatma “Dimu”.

 İlk yaratmaları tiparlandı ilkyazın 2023-cü yılda uşaklara deyni “Güneşçik” jurnalında.

İsteerim yaşamaa, faydalı olmaa

Dimu indirdi kafasını, kızardı, 
utanmaktan kayıldı er altına girmää, 
ama bişey sölämedi, istämärdi anasını-
bobasını kabaatlı brakmaa. Dimunun 
dostu, Vani, kalktı da dedi:

– O geç kalêr ilk uroklara, neçin 
deyni savaşêr yardım etmää anasına-
bobasına.

Elena İvanovna açan işitti bu laf-
ları pek istedi onnarlan buluşmaa da 
çözmää bu problemayı.

– Dimu, büün uroklardan sora gi-
decam sizä, isteerim lafetmää anannan 
hem bobannan. Şindi geç da otur.

Uroklar bittinän, Elena İvanov-
na Dimulan bilä geldilär onnara evä. 
Todilän Tudorka kapunun önündä pap-
şoy falardılar. Gördüünän üürediciyka-
yı ikisi dä birdän sordular: 

– Ne oldu? 
– İsteerim sizinnän lafetmää, – dedi 

Elena İvanovna.
– Geçin içeri, – buyur etti Tudorka.
İçeri girdiynän onnar çekettilär 

lafetmää.
– Siz bilersiniz mi, ani sizin oolu-

nuz çeketti geç kalmaa ilk uroklara.
– Ölä mi, bilmärdik, seftä işideriz. 

Dimu bizä bişey sölämedi, – dedi Todi.
– Uşaklar söledilär, ani o sabaalen 

erken kalkarmış da yardım edärmiş 
sizä ev işlerini yapmaa. Bitki vakıt baş-
ladı dinik gelmää şkolaya, yufka nota 
başladı kabletmää, vardır uyukladıı 
urokta. Annêêrım, ani sizä dä lääzım 
yardım, ama savaşın kaldırmamaa onu 
ölä erken. Çocuk lääzım dinnenilmiş 
kafaylan gelsin şkolaya, ozaman ona 
kolay olacek üürenmää.

– İslää, Elena İvanovna, biz sizi 
işittik, – söledi Todi.

– Sevindim, ani kayıl oldunuz 

benimnän, işittiniz benim laflarımı, – 
güleräk dedi Elena İvanovna.

Bu lafetmektän sora, Todi hem 
Tudorka başlamışlar brakmaa çocu-
unu dinnensin. Dimu yardım edärmiş 
onnara uroklardan sora. Avşam üstü 
üürenärmiş, okuyarmış, yazarmış ev-
deki işini. Başlamış genä üüsek notala-
rı kabletmää, pay alarmış meropriyati-
yalarda, olimpiadalarda. 

Geçmiş vakıt, üürenmäk yılı başa-
rılmış. Dimu kabletmiş iki metinnik. 
Bir metinnik, ani üüsek notalarlan bi-
tirmiş üürenmäk yılını. İkinci metinnii 
kabletmiş, neçin ki sık pay alarmış me-
ropriyatiyalarda. 

Todiylän Tudorka pek sevinärmışlär 
hem hodulanarmışlar kendi çocuun-
nan. Umutlanarmışlar, ani Dimu ola-
cek akıllı, anılmış, cana yakın, ii ürekli 
bir insan.

TİKA Başkan yardımcısı Dr. Mah-
mut ÇEVİK çalışma gezisini Türkiye 
Priştine Büükelçisi Sabri Tunç AN-
GILIya vizitlan başladı. Nedän sora 
Canabisinnär ikisi, Kosova Respubli-
kasının azınnık işleri hem insan hak-
larından sorumnu premyer-ministru 
yardımcısı Emilija REDZEPİylän 
bilä, TİKA tarafından “Örtü altı çift-
çilik proektı” çerçevesindä kosovalı 
karı çiftçileri için kurulduu 100-zär 
metralık 23 parniklerini vermäk için 
Kosovanın İspog primariyasına baa-
lı Dobrusha küüyündä yapılan açılışa 
katıldılar. 

Vizit zamanında Dr. Mahmut 
ÇEVİK Kosova Respublikasının 
taraf kalkınma ministerliin minist-
rusu Damka FİKRİMnen görüştü. 

Görüşmedä,  Kosovada aylä işletme-
lerinin hem genç iş adamnarın eko-
nomika  kalkınmalarına plannanan 
proektlar kantara koyuldu. Bundan 
kaarä, Premyer-ministru yardımcısı 
Emilija REDZEPİylän birliktä, Halk-
lararası aydınnadıcı şkolaların Prizren 
kampusunu baktılar hem bu şkolanın 
kadrosuna, ilgileri için, şükür ettilär. 
Ardına türk, boşnak hem arnaut pen-
sionerlarınnan buluştular, neredä, sa-
alık hem ekonomika soruşlarını konu-
şarak, onnarın çözmesinä yol bulmaa 
savaştılar.

Dr. Mahmut ÇEVİK, Kosova Res-
publikasının kultura, gençlik hem 
sport ministerliin ministrusunnan Haj-
rulla ÇEKUylan buluştu hem Kosova-
da istoriyalı hem kulturalı varlıkların, 

halklararası kaluplarına görä, korun-
ması, yaşadılması hem gelecek evlat 
boylarına aktarılması konusunda ve-
rimni görüşmelär yaptı.

Hep o günnerdä Dr. Mahmut ÇE-
VİK, Büükelçi Sabri Tunç ANGILIy-
lan, ministru Damka FİKRİMnän, 
Kosova Parlamentı deputatı Fidan 
Brina JİLTAylan hem Hasan Priştine 
Universitetın rektor yardımcısı Naim 
JERLİUylän, TİKA tarafından Koso-
vada tehnologiyalı yardım proektları 
çerçevesindä, Hasan Priştine Universi-
tetın filologiya fakultetın tehnologiya 
bölümünün remont hem donatma pro-
ektın açılışına katıldılar.

Kosovaya çalışma vizitı zamanında 
Dr. Mahmut ÇEVİK, TİKA tarafın-
dan Balkannarda seftä yapılan “Priş-

tine özel üüredicilik hem reabilitațiya 
merkezi”nä gelip, orada “Autizma 
hem Down sindromnu” uşaklarlan 
hem onnarın üüredicilerinnän buluştu 
hem üüredicilik yapmalarını inceledi.

Vizitin sonunda Dr. Mahmut ÇE-
VİK Kosova baş muftiyi Naim ef. 
TËRNAVAylan görüştü.

Kosovada TİKAnın yaptıı proektlarını TİKA Başkan 
yardımcısı Dr. Mahmut ÇEVİK açtı

Canavar ayın 21-24 günnerindä TİKA Başkan yardımcısı Dr. Mahmut ÇEVİK Kosova Respublikasına maasuz 
bir çalışma vizitınnan gelip, bu memlekettä TİKA tarafından yapılan hem başa çıkarılan çiftçiliklän üüredicilik 
proektların açılış sıralarında pay aldı, hem şkolalarlan Universitetta bulundu.

Canavar ayın 8-dä 
Moldova Respubli-
kasının Milli Bibli-
otekası hem USM 
“Bogdan Petriceicu-
Hasdeu” romun filo-
logiyası İnstitutun ta-
rafından koordinațiya 
yapılan “Arhiva de 
voci” Milli Proek-
tı çerçevesindä, ya-
pıldı romun dilindä 
bir intervyu gaga-
uz yazıcısınnan hem Akademiklän, 
jurnalistlän, dramaturglan hem 
folkloristlän, gagauz lteraturasının 
hem teatrusunun en büüklerdän birisi 
olannan, gagauz dilini geliştirän “Ana 
Sözü” gazetasının baş-redaktorunnan, 

Azerbayca-
nın baş kasab-
sında Bakudu 
A z e r b a y c a n 
Tehnik Univer-
sitetı (AzTU) 
hem Komrat 
Devlet Universi-
tetı (KDU) ara-
sında imzalandı 
bir işbirlii an-
naşması. 

A n n a ş m a y ı 
imzaladılar Azer-
baycan Tehnik Universitetın (AzTU) 
rektoru Prof. Dr. Vilayat Mem-
med oolu VELİEV (azerb. Vilayət 
Məmməd oğlu Vəliyev) hem Komrat 
Devlet Universitetı (KDU) rektoru 

Baku AzTU hem Komrat KDU 
arasında işbirlii annaşması

Todur ZANET “Arhiva de 
voci” Milli Proektında

Gagauz Milli Gimnasının avtorunnan 
Todur ZANETLän.

Bu buluşmanın moderatru oldu 
büük kultura insanı hem yazıcı İulian 
FİLİP. Vidioyu hem fotolorı yaptı Dr. 
Mariana Cocieru.

Prof. Dr. Sergey ZAHARİYA.
İşbirlii annaşmasına görä bu iki 

üüredicilik kuruluşları arasında akade-
mik baalantıları hem ortak bilim çalış-
maları kaavileşecek.


